
Aparadhakshama

అపరాధక్షమా

ఓం
శ్రీరామజయమ్  ।

ఓం సద్గురుశ్రీత్యాగరాజస్వామినే   నమో నమః ।
సంసారఘూర్ణసన్తాపవ్యాధ్యాధిభయపీడితా  ।
ఉద్ధారయ  మదాచార్య అహమస్మి తవాశ్రితా  ॥ ౧॥
క్షుద్రచిన్తాకులోపేతా  వైకల్యసఙ్కులాన్వితా  ।
ఆచార్య తవ కర్తవ్యం మచ్ఛిద్రన్యూనతాపహమ్  ॥ ౨॥
అపరాధచయం క్షామ్యం గురుదేవ కృపాం కురు ।
తవాస్మీత్యేవ జానామి అన్యం జానే న మత్ప్రభో ॥ ౩॥
న జానే భక్తివైరాగ్యం  న జానే ధర్మసచ్చరమ్ ।
న జానే వేదవేదాన్తం న జానే జ్ఞానసత్ఫలమ్  ॥ ౪॥
రాగతాలం న జానామి జానే న కృతికీర్తనమ్ ।
జపమన్త్రం  చ జానే న జానే న నామపూజనమ్ ॥ ౫॥
నాదసజ్జ్ఞానభిక్షాం  చ నామమన్త్రోపదేశనమ్  ।
నామసద్‍ధ్యాననిష్ఠాం  చ దేహి మే నాదసఁల్లయమ్  ॥ ౬॥
నామసఙ్కీర్తనానన్దచిన్మయం  కురు మే గురో ।
దర్శనం తవ దివ్యం చ కురు మే తవ సాత్మతామ్ ॥ ౭॥
మఙ్గలం  తే మదాచార్య త్యాగబ్రహ్మగురుప్రభో   ।
మఙ్గలం  తవ పాదాయ పుష్పార్చితాయ మఙ్గలమ్  ॥ ౮॥
ఇత్యపరాధక్షమానామైతత్ప్రార్థనా   సద్గురుశ్రీత్యాగరాజస్వామినః 
శుభచరణపుష్పే గురుశరణార్థిపుష్పయా  సమర్పితా ।
ఓం శుభమస్తు ।

